
Verkefnisstjórnin
Verkefnisstjórn sem ætlað er að stýra fimm ára verkefni sem hefur það meginmarkmið að styrkja stöðu miðaldra og eldra fólks á vinnumarkaði, var skipuð í apríl 2005.

Verkefnisstjórnin gengur undir vinnuheitinu 50+ og er skipuð eftirtöldum aðilum:

Gunnar Kristjánsson  formaður skipuð án tilnefningar

Unnur V. Ingólfsdóttir tilefnd af Sambandi íslenskra sveitarfélaga

Jón H. Magnússon tilnefndur af Samtökum atvinnulífsins

Ásta Lára Leósdóttir tilnefnd af fjármálaráðuneyti

Ingunn S. Þorsteinsdóttir  tilnefndur af Alþýðusambandi Íslands

Halldóra Friðjónsdóttir tilnefnd sameiginlega af Bandalagi starfsmanna ríkisins, Bandalagi háskólamanna og Kennarasambandi Íslands

Hrafnhildur Tómasdóttir tilnefnd af Vinnumálastofnun
Gunnar Kristjánsson tók við formennsku af Elínu R. Líndal í janúar er hún baðst lausnar.  
Í árslok varð Hrafnhildur Tómasdóttir fulltrúi Vinnumálastofnunar í verkefnisstjórninni í stað Margrétar Kr. Gunnarsdóttur sem er starfsmaður og situr áfram alla fundi verkefnisstjórnar með málfrelsi og tillögurétt.  

Formaður verkefnisstjórnar Gunnar Kristjánsson

Verkefnisstjórnin í ársbyrjun 2008 
Vinnumálastofnun leggur verkefninu til starfsmann og er Margrét Kr. Gunnarsdóttir starfsmaður í 20% starfshlutfalli. 

Á tímabilinu hefur verkefnisstjórnin haldið sjö fundi auk þriggja morgunverðafunda í október og nóvember og er greint frá þeim nánar síðar í skýrslunni.

Aðgerðaáætlun
Hlutverk verkefnisstjórnarinnar

Þetta er önnur starfsskýrsla verkefnisstjórnarinnar og nær yfir eitt ár. 
Verkefnisstjórnin lítur í starfi sínu einkum til fræðslustarfs, rannsókna og áhrifa á viðhorf.  

Áherslur verkefnisstjórnar

Verkefnisstjórnin vinnur eftir áður settu verklagi.  Áherslur hvers árs eru mismunandi.  Fyrsta starfstímabilið einkenndist af því að lögð var áhersla á;   
· hópinn um og yfir 50 ára sem vill vera á vinnumarkaði og er ekkert farinn að huga að starfslokum.  Þessum hópi gengur verr en öðrum að fá vinnu aftur ef hann á annaðborð missir vinnuna. Áherslan er  á menntun og verkefni með aðilum vinnumarkaðarins og stjórnvöldum til þess að hafa áhrif á viðhorf.

Starfstímabilið 2007 var áherslan einkum lögð á sveigjanleika.  
Áhersla á;
· hópinn sem er að fara í starfslok – þar er áhersla m.a. á réttindi vegna lífeyris, hreyfanleika s.s. milli fyrirtækja, einnig innan fyrirtækja að lækka starfshlutfall í stað þess að fara alveg af vinnumarkaði.  Einnig að fara úr ábyrgðarmiklu starfi í ábyrgðarminna og sveigjanleg starfslok.  
· Rannsóknir ganga á alla hópa.
· Menntunaráherslur ganga á alla hópa.

Gestir 
Verkefnisstjórnin hefur fengið á fund sinn eftirfarandi gesti:
· Emil B. Karlsson forstöðumaður Rannsóknarseturs verslunarinnar

· Sigurður Jóhannesson hagfræðingur Hagfræðistofnunar

· Sveinn Aðalsteinsson framkvæmdastjóri Starfsafls – starfsmenntunarsjóðs Samtaka atvinnulífsins og Flóabandalagsins.

· Bernharður Guðmundsson fulltrúi Öldrunarráðs Íslands í Norrænu tenglsaneti um nám fullorðinna sem starfar á vegum Norrænu ráðherranefndarinnar.

· Lárus Blöndal vinnumarkaðsfræðingur og deildarstjóri hjá Hagstofu Íslands

· Ketill G. Jósefsson forstöðumaður þjónustuskrifstofu Vinnumálastofnunar á Suðurnesjum

· Steinunn Björk Sigurðardóttir náms- og starfsráðgjafi þjónustuskrifstofu Vinnumálastofnunar á Suðurnesjum

· Guðrún Sveinsdóttir lögfræðingur í félagsmálaráðuneyti, starfsmaður starfshóps um innleiðingu á tilskipun um bann á mismunun

Verkefni
Rannsóknarsetur verslunarinnar
Verkefnisstjórnin styrkti rannsókn Rannsóknarseturs verslunarinnar sem unnin var í samstarfi við Hagfræðistofnun HÍ.  Kveikjan að verkefninu er viðvarandi starfsmannaskortur í smásöluverslunum og áhugi verslunarinnar að fá eldri starfsmenn til starfa. Talið er að stærsta hindrunin fyrir aukinni atvinnuþátttöku sé skerðing á ellilífeyri þessa fólks. 

Unnin var rannsóknarskýrsla sem kom út í apríl 2007 og bar heitið Framleiðnimæling og ávinningur af aukinni atvinnuþátttöku eldri borgara og öryrkja.  

Markmið rannsóknarinnar var að;

a) greina framleiðni í verslunum og bera saman við stöðu annarra starfsgreina, 
b) kanna samfélagslegan ávinning af því að auka atvinnuþátttöku eldri borgara og öryrkja með því að halda bótum til þessara hópa óskertum – með sérstakri áherslu á verslunarstörf.  

Competence 50+

Tveir fulltrúar verkefnisstjórnarinnar þær Halldóra Friðjónsdóttir og Margrét Kr. Gunnarsdóttir sóttu ráðstefnu í Svíþjóð, fyrir hönd verkefnisstjórnar,  í júní.  Heiti ráðstefnunnar var Competence 50+.  Ráðstefnan var vettvangur Evrópubúa sem vinna við það að aðstoða fólk sem komið er yfir 45 ára aldurinn til að viðhalda færni sinni svo það geti verið lengur á vinnumarkaði.  Kynnt voru verkefni sem hafa það að markmiði að halda fólki lengur á vinnumarkaði og einnig pólitískar áherslur kynntar um sama efni.  Ráðstefnan var mjög stór og umfangsmikil og kynnti Halldóra Friðjónsdóttir hluta af því sem fyrir augu bar, á opnum fundi verkefnisstjórnar þann 15. nóvember.

Vefsíða

Vefsíða verkefnisins var opnuð árið 2006 og er vistuð hjá félagsmálaráðuneyti.  Verið er að endurskipuleggja hana þannig að hún verði notendavænni.
http://www.felagsmalaraduneyti.is/vefir/50-plus/

Fundaröðin 2007 

Um miðjan október var hafin fundaherferð sem hafði það að markmiði að hafa áhrif á viðhorf og skapa jákvæða umræðu um miðaldra og eldra fólk á vinnumarkaði.  

Morgunverðarfundir voru haldnir þann 19. október, 2. nóvember og 15. nóvember.  

Dagskrá fundanna:
19. október kl. 8:30 – 10:00
Jóhanna Sigurðardóttir félagsmálaráðherra ávarpaði fundargesti.  Hún skýrði forsögu tilurðar verkefnisstjórnar 50+ og verkefni hennar.  Hún rakti atvinnuþátttöku eldra fólks á vinnumarkaði á Íslandi og sérstöðu sem Íslendingar hafa þar í vestrænum samanburði.

Sigurður Jóhannesson hagfræðingur á Hagfræðistofnun Háskóla Íslands fjallaði um samverkan launa- og lífeyristekna og hvort það sé þjóðhagslegur ávinningur af atvinnuþátttöku eldra fólks.  Hann útskýrði skerðingar sem eru í kerfinu í dag og velti fyrir sér áhrifum af niðurfellingu tekjuskerðingar hjá 70 ára og eldri.
Jóhanna Sigurðardóttir félagsmálaráðherra
Sigríður Lillý Baldursdóttir framkvæmdastjóri þróunarsviðs Tryggingastofnunar ríkisins  fjallaði um kostnað samfélagsins af því að missa fólk fyrr af vinnumarkaði út frá heilsufarslegum og félagslegum forsendum.  Hún rakti þróun atvinnuþátttöku og  fjölgun öryrkja. 

Hannes G. Sigurðsson aðstoðarframkvæmdastjóri Samtaka atvinnulífsins fjallaði um breytingar í mannfjöldaþróun næstu áratuga og áhrif breytinganna á íslenskan vinnumarkað.  Hann fjallaði um alþjóðavæðinguna og áhrif hennar á íslenskan vinnumarkað.  Einnig greindi hann frá niðurstöðum viðhorfskönnunar meðal aðildarfyrirtækja SA 2004, til eldra fólks á vinnumarkaði.

Fyrirlesarar á fyrsta fundi 
 2. nóvember kl. 8:30 – 10:00
Emil B. Karlsson forstöðumaður Rannsóknarseturs verslunarinnar fjallaði um rannsókn Rannsóknarsetursins á ávinningi fyrirtækja af atvinnuþátttöku eldra fólks.  Kannað var viðhorf eldra fólks til vinnumarkaðsþátttöku og ávinning verslana af atvinnuþátttöku þessa hóps.  
Guðríður H. Baldursdóttir starfsmannastjóri Kaupáss fjallaði um möguleika og reynslu fyrirtækjanna af að ráða eldra fólk til starfa.    Hún greindi frá ávinningi Kaupáss af ráðningu eldra starfsfólks og upplifun fólksins.
Guðrún Stella Gissurardóttir forstöðumaður þjónustuskrifstofu Vinnumálastofnunar á Vestfjörðum, fjallaði um mentora hugmyndina – félagsvinakerfi- .  Hún fjallaði um hugmyndina út frá einstaklingunum og möguleikum fyrirtækjanna til að nýta sér hana.   

15. nóvember kl. 8:30 – 10:00

Sveinn Aðalsteinsson framkvæmdastjóri Starfsafls, starfsmenntar Samtaka atvinnulífsins og Flóabandalagsins, fjallaði um Evrópuverkefni sem Starfsafl tekur þátt í, og miðar að því að styrkja stöðu eldra fólks á vinnumarkaði. Hann kynnti verkefnið á Íslandi sem unnið er í samstarfi Starfsafls, Námsflokka Hafnarfjarðar, Verkalýðsfélagsins Hlífar og þjónustuskrifstofu Vinnumálastofnunar á höfuðborgarsvæðinu.
Séra Bernharður Guðmundsson fulltrúi Öldrunarráðs Íslands í norrænni nefnd – Ældre i arbejdslivet – fjallaði um breytilegar þarfir og aðstæður fólks á vinnumarkaði.   Hann rakti þróun vinnumarkaðar og hvernig lýðfræðileg þróun breytir kröfum fólks á vinnumarkaði. 
Halldóra Friðjónsdóttir formaður BHM og stjórnarmaður í Verkefnisstjórn 50+ fjallaði um erlend verkefni sem unnin hafa verið með þennan aldurshóp í fyrirtækjum.  Hún greindi frá verkefni sem unnið var í sænsku orkufyrirtæki þar sem hár meðalaldur starfsmanna vakti stjórnendur til umhugsunar um hættu á þekkingartapi úr fyrirtækinu væri ekkert að gert.
Áherslur í fundaröðinni voru á sveigjanleg starfslok.  Fyrsti fundurinn var út frá þjóðhagslegum ávinningi af atvinnuþátttöku eldra fólks, annar fundur út frá ávinningi fyrirtækja af því að halda fólki lengur í vinnu og þriðji fundurinn var út frá ávinningi einstaklinganna af atvinnuþátttöku og þeirra möguleikum á að stjórna brottför af vinnumarkaði.  

Fyrirlesarar á þriðja fundi

Umfjöllun sem verkefnið fékk í kjölfar fundaraðarinnar
Erindin og vefupptaka á heimasíðu verkefnissins.

http://www.felagsmalaraduneyti.is/vefir/
Dagbók Morgunblaðsins – Gunnar Kristjánsson

Skessuhorn – grein Gunnars Kristjánssonar

Morgunblaðið – Hannes G. Sigurðsson

Samfélagið í nærmynd – Sigríður Lillý Baldursdóttir 24.10.2007

Samfélagið í nærmynd – Emil B. Karlsson 31.10.2007

Morgunvaktin RÚV – Guðríður H. Baldursdóttir og Margrét Kr. Gunnarsdóttir 6.11.2007 

Vi over 60 í Noregi – viðtal við Margréti Kr. Gunnarsdóttur

